
Disposiziuns davart las enconuschientschas preliminaras per l'admissiun ad ina 
scola media grischuna  

1. classa dal gimnasi da 6 onns 

Per l’examen d’admissiun per la 1. classa dal gimnasi da 6 onns vala l’ Ordinaziun davart la 

procedura d’admissiun a las scolas medias dals 2 da settember 2008, versiun dals 1. d'avust 

2025 (ordinaziun d'admissiun a las scolas medias; DG 425.060). 

Rumantsch (Emprima lingua) 

Las pretensiuns per l’examen d’admissiun sa basan sin las indicaziuns dal Plan d’instrucziun 21 

per la scola primara dal chantun Grischun (ciclus 2, pretensiuns minimalas e supplementaras). 

Las suandantas cumpetenzas vegnan examinadas: 

- Leger: chapientscha da text e stgazi da pleds 
- Scriver: producziun d’in text coerent e structurà a basa d’in tema adattà a la veglia-

detgna 
- Lingua en il focus (en spezial: Perscrutar lingua/Furma da la lingua): grammatica, orto-

grafia e reflexiun davart lingua(s) 

Sco basa per l'examen valan la Grammatica da scola ed ils meds d'instrucziun da rumantsch 

grischun resp. ils meds d'instrucziun "Mediomatix". 

I vegn examinà exclusivamain en scrit (durada da l'examen: 90 minutas). 

Candidatas e candidats na dastgan duvrar nagins meds auxiliars (vocabularis bilings e mono-

lings e.u.v.). 

Tudestg (Emprima lingua) 

Las pretensiuns per l’examen d’admissiun sa basan sin las indicaziuns dal Plan d’instrucziun 21 

per la scola primara dal chantun Grischun (ciclus 2, pretensiuns minimalas e supplementaras). 

Las suandantas cumpetenzas vegnan examinadas: 

- Leger: chapientscha da text e stgazi da pleds 
- Scriver: producziun d’in text coerent e structurà a basa d’in tema adattà a la veglia-

detgna 
- Lingua en il focus (en spezial: Perscrutar lingua/Furma da la lingua): grammatica, orto-

grafia e reflexiun davart lingua(s)* 

 
Per l'emprima lingua tudestg n'è betg fixà in med d'instrucziun obligatoric. 

I vegn examinà exclusivamain en scrit (durada da l'examen: 90 minutas). 

Candidatas e candidats na dastgan duvrar nagins meds auxiliars (vocabularis bilings e mono-

lings e.u.v.). 

Talian (Emprima lingua) 

Las pretensiuns per l’examen d’admissiun sa basan sin las indicaziuns dal Plan d’instrucziun 21 

per la scola primara dal chantun Grischun (ciclus 2, pretensiuns minimalas e supplementaras). 

Las suandantas cumpetenzas vegnan examinadas: 

- Enconuschientschas da l’ortografia e da l’interpuncziun 
- Cumpetenzas dal stgazi da pleds (champ semantic, sinonims ed antonims, locuziuns…) 
- Enconuschientschas da la grammatica (lexicologia), da la morfologia e da la sintaxa 
- Chapientscha da text (lectura ed analisa da different gener da text da prosa: raquints, 

artitgels da gasetta…)  
- Scriver in concept linguistic e tematicamain adattà  

I vegn examinà mo en scrit (durada da l’examen: 90 minutas). 

Candidatas e candidats na dastgan duvrar nagins meds auxiliars (vocabularis bilings e mono-

lings e.u.v.). 

Matematica 

Remartgas: 

− Las enconuschientschas preliminaras sa basan sin ils meds d’instrucziun obligatorics da 
la 5avla e la 6avla classa dal stgalim primar. 

− Ils meds d’instrucziun consistan da pliras parts: cudesch tematic, carnets da lavur, fegls 
da lavur e models da fegls da lavur (sin DC-ROM), Acquistar abilitads – rutina per tuttas 
e tuts (online), objects d’emprender digitals (online); cf. www.mathematik-primar.ch. 

− Las tematicas da geometria dals meds d’instrucziun fan medemamain part da l’examen 
d’admissiun. 

− Ils pensums ch’èn marcads sco "per far ponderaziuns" fan medemamain part da las en-
conuschientschas preliminaras. 

Med d’instrucziun obligatoric da la 5avla classa (Matematica 5 Scola primara, Meds d'instrucz-
iun dal Grischun). 

 tuttas tematicas (vesair planisaziun annuala en il manual [davant dal tut e p. 13 u on-

line sin la pagina d‘internet www.lehrmittelverlag-zuerich.ch]) 

Med d’instrucziun obligatoric da la 6avla classa (Matematica 6 Scola primara, Meds d'instrucz-
iun dal Grischun). 

http://www.lehrmittelverlag-zuerich.ch/Portals/1/Documents/lehrmittelsites/matheprimar/matheprimar_5/fertigkeiten/ro/index.html
http://www.lehrmittelverlag-zuerich.ch/Portals/1/Documents/lehrmittelsites/matheprimar/matheprimar_5/fertigkeiten/ro/index.html


 

Erziehungs-, Kultur- und Umweltschutzdepartement Graubünden 3/3 
Departament d’educaziun, cultura e protecziun da l’ambient dal Grischun 
Dipartimento dell’educazione, cultura e protezione dell’ambiente dei Grigioni 
 

 fin ed inclus la tematica 19 "Quints da text"; cudesch da tematicas p. 79, era ils 
pensums ch’èn marcads sco "per far ponderaziuns" p. 150 fin p. 178 (vesair plani-

saziun annuala en il manual [davant dal tut e p. 13 u online sin la pagina d’internet 

www.lehrmittelverlag-zuerich.ch]) 

I vegn examinà:  Part 1: Matematica en scrit (Durada da l’examen: 60 minutas)  
 Part 2: quints a chau fixads (Durada da l’examen: 30 minutas) 

A l’examen d’admissiun en il rom matematica, part 1, èsi da prender: 

− culli u stilograf blau u nair (betg in Pilotstift/Frixion) 
− rispli e gumma, gizzarisplis (pensums da construcziun vegnan fatgs cun rispli) 
− rispli da colur (per marcar soluziuns en pensums da geometria) 
− circul 
− geotriangul 
− lingera 

 


